
SENI INDAH:
Pemasangan seni
ini merupakan
hasil kerja seni
artis terkenal
Italy,
Michelangelo
Pistoletto. — Foto
NTU

Hasll karya seni
artis terkenal Italy di NTU

KEINDAHAN seni dapat dilihat tersergam
mekar di bumbung rumput cerun di Sekolah Se-
ni, Desain dan Media (ADM) dekat Universiti
Teknologi Nanyang (NTU).

Ini merupakan pemasangan seni hasil artis
terkenal dunia asal Italy, Michelangelo Pistolet-
to.

Hasil seni itu merangkumi tiga bulatan besar
yang sepanjang 41 meter.

Pistoletto dikenali dengan lukisan ‘Mirror
Paintings’ — yang menggunakan cermin sebesar
manusia dan telahpun dipamerkan di galeri dan
muzium utama di sekitar Eropah dan Amerika
Syarikat sejak tahun 1960-an.

Kerja seni ‘Third Paradise’ yang kini dipamer-
kan di NTU mengetengahkan simbol yang di-

kaitkan dengan satu konsep matematik — infini-
ti.

Dua bulatan kecil di bahagian hujung yang
bertentangan mewakili sekitaran alami dan satu
lagi sekitaran bersifat tiruan.

Bagi pemasangan pertama ‘Third Paradise’
di rantau Asia, beliau mengunakan tumbuhan je-
nis Red Sessile Joyweed, sebuah pohon renek
tempatan yang boleh dimakan yang juga di-
gunakan untuk membuat teh herba.

Duta Italy ke Singapura, Encik Raffaele Lan-
gella, turut hadir semasa pembukaan pemasan-
gan seni itu pagi semalam.

Pemasangan itu akan dipamerkan sehingga
10 Februari dan disokong oleh galeri moden
dan kontemporari Partners & Mucciaccia.



